
Fyresdal kommune Arkiv: S11

Saksmappe: 2016/1018-8

Saksbeh.: Einar Mikkelsen

Dato: 23.08.2017 

Saksframlegg

Uttale til Bjørnstadåi kraftverk

Utval Utvalssak Møtedato
Hovudutval for plan og miljø 30/17 19.09.2017

Endeleg vedtaksrett i saka har:  PM-utvalet

Dokument i saka: Søknad og utgreiing 
                               Høyringsbrev NVE 

Bakgrunn for saka:                     
NVE har motteke søknad frå fleire søkjarar om løyve til å byggje 4 småkraftverk i Fyresdal 
kommune.
NVE ber høyringspartane om å vurdere kvar sak for seg, men òg alle sakene samla.
Komplett søknad ligg her: 
http://webfileservice.nve.no/API/PublishedFiles/Download/201303154/2041829 
Kommunen var på synfaring med høyringspartane i veke 36.

Vurdering:
Spørsmålet/saka er vurdert ut frå følgjande mål i økonomiplanen for 2017 – 2020, 
arealforvaltinga skal ta omsyn til busetjing, næringsliv og naturkvalitetar.

Det er uheldig at det kjem 4 saker samla frå NVE, når det tillegg er høyringsfrist i sommarferien. 
Opprinneleg høyringsfrist var 25.08.2017, men det er søkt om og gjeve utsetting av denne 
fristen til 9.09.2017, dette for å kunne ha sakene i PM-utvalet.

http://webfileservice.nve.no/API/PublishedFiles/Download/201303154/2041829

Småkraft AS ynskjer å nytte eit fall på 330 meter i Bjørnstadåi og overføre Gjerdeåi. Inntaket i
Bjørnstadåi er planlagt på kote 685 med kraftstasjon på kote 355. Vassvegen vil bli på 2250 m 
og vera nedgraven heile strekninga. Middelvassføringa i Bjørnstadåi er på 297 l/s og maksimal 
slukeevne på 743 l/s. Inntaket til overføringa av Gjerdeåi er planlagt på kote 760 og røyrgata er 
tenkt nedgraven på heile strekninga. Middelvassføringa i Gjerdeåi er på 103 l/s. Kraftverket vil 
ha ein installert effekt på 2 MW og skal etter planane gje ein årleg produksjon på 4,82 GW. Av 
dette utgjer overføringa 1,8 GWh.
Utbygginga vil føre til redusert vassføring over ein strekning på om lag 2300 m i Bjørnstadåi og 
3600 m i Gjerdeåi. Det er planlagt ei minstevassføring på 20 l/s i Bjørnstadåi heile året. Til 
samanlikning er 5-persentilverdiane for sommaren på 15 l/s og 11 l/s om vinteren. NVE skriv at 
det er ikkje planlagt minstevassføring i Gjerdeåi.

Det er lagt ved konsekvensvurdering av Faun Naturforvaltning AS, denne syner at samla 
vurdering gir liten til middels verdi for biologisk mangfald og verneinteresser. Det er registrert 2 
naturtyper(middels verdi) og 7 rødlistearter (middels verdi) i området. Alle elveløp er nå
kategorisert som «nær truet» etter ny rødliste for naturtyper, i tillegg finnes det noe
mosaikk av høgstaudegranskog «nær truet» innenfor den ene naturtypen.
Tiltaksområdet vurderes å ha liten verdi for fisk og ferskvannsorganismer. Som avbøtande tiltak 
er det anbefalt at minstevassføring aukast i sommersesongen. 

Konklusjon:
Kommunen finn at prosjektet gjer meir nytte enn ulempe når ein ser samla på prosjektet. Ein ser 
ikkje at det i dette høvet er så store inngrep at ein skulle gå imot desse utbygginga. Det er viktig 
at utbygginga vert gjort med god terrengtilpassing og at ein får ein god revegetering. I tillegg sjå 
på avbøtande tiltak som er omtala i konsekvensvurderinga. Etter synfaring er ein er noko i tvil 

om overføring av Gjerdeåi er godt nok utgreidd. Det er Gjerdeåi som har dei største 
naturverdiane og raudlisteartar, samt at myrområder vert berørt ved røyrgjennomføringar.

Innstilling frå rådmannen:   
Kommunen er positiv til Bjørnstadåi kraftverk, men er noko i tvil om overføring av Gjerdeåi er 
godt nok utgreidd og rår til at den kan gå ut, i det minste må det her leggast inn 
minstevassføring.

Handsaming i Hovudutval for plan og miljø - 19.09.2017 
Samrøystes i samsvar med innstilling frå rådmannen.

Vedtak i Hovudutval for plan og miljø - 19.09.2017
Kommunen er positiv til Bjørnstadåi kraftverk, men er noko i tvil om overføring av Gjerdeåi er 
godt nok utgreidd og rår til at den kan gå ut, i det minste må det her leggast inn 
minstevassføring.

Ketil O. Kiland
rådmann Einar Mikkelsen

senioringeniør


